
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան՝ Հայաստանի Հանրապետության կառավարությունը ո ր ո շ ու մ է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառում​ների մասին» N 1616-Ն որոշման NN 5 և 11 հավելվածում կատարել լրացումներ ու փոփոխություններ` համաձայն NN 1, 2 և 3 հավելվածների:

2. 2013 թվականի հոկտեմբերի 27-ից 30-ը Երևան քաղաքում անցկացվելիք բալկանյան երկրների միջոցառման կազմակերպման ու անցկացման նպատակով «Հայաստանի աթլետիկայի ֆեդերացիա» հասարակական կազմակերպությանը որպես նվիրաբերություն տրամադրելու համար Հայաստանի Հանրապետության սպորտի և երիտասարդության հարցերի նախարարությանը 2013 թվականին հատկացնել 15,003.0 հազ. դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման` «Նվիրատվություններ այլ շահույթ չհետապնդող կազմակերպություններին» հոդվածով):

3. Հայաստանի Հանրապետության սպորտի և երիտասարդության հարցերի նախարարին` սույն որոշման 3-րդ կետով նախատեսված գումարը տրամադրել «Հայաստանի աթլետիկայի ֆեդերացիա» հասարակական կազմակերպությանը` նվիրաբերության պայմանագրի հիման վրա:

4. «Հայաստանի աթլետիկայի ֆեդերացիա» հասարակական կազմակերպությանը նվիրաբերության կարգով տրվող հատկացումը իրականացնել «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի համաձայն, բանակցային ընթացակարգով` առանց գնումների հայտարարությունը նախապես հրապարակելու:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ
2013 թվականի պետական բյուջեով 08.01.01.17 «Երևանում կայանալիք միջազգային մարաթոնյան վազքի անցկացման ապահովում» ծրագրի իրականացման համար ՀՀ սպորտի և երիտասարդության հարցերի նախարարությանը հատկացված է 21.761.8 հազար դրամ: Վերոնշյալ ծրագրով նախատեսված էր սույն թվականի հոկտեմբերի 21-ին Երևան քաղաքում կազմակերպել և առաջին անգամ անցկացնել միջազգային մարաթոնյան վազքարշավ, որին կմասնակցեին 15 երկրների 250-ից ավելի մարզիկներ: Սակայն 2013 թվականի օգոստոսի 9-ին աթլետիկայի միջազգային կոնգրեսի կողմից տեղեկացվել է, որ այս տարի Բոստոն քաղաքում մարաթոնյան վազքի ժամանակ տեղի ունեցած ահաբեկչության հետևանքով սահմանափակվել է մարաթոնների անցկացումը այն երկրներում, որոնք չունեն պայմանագիր աթլետիկայի միջազգային ֆեդերացիայի հետ՝ մարզիկների անվտանգությունը ապահովելու նպատակով:
Հայաստանի Հանրապետությունը այս պահի դրությամբ չունի նմանատիպ պայմանագիր, այդ իսկ պատճառով մարաթոնյան վազքի անցկացումը այս տարի չի կարող իրականացվել:

2014 թվականի սկզբից Հայաստանի աթլետիկայի ֆեդերացիան միջոցներ կձեռնարկի միջազգային ֆեդերացիայի հետ կնքելու անվտանգության ապահովման պայմանագիր՝ 2014 թվականին «Երևանում կայանալիք միջազգային մարաթոնյան վազքի անցկացման ապահովում» ծրագրի իրականացման համար:

2012 թվականից Հայաստանն ընդգրկվել է բալկանյան երկրների ասոցիացիայի կազմում: 2013 թվականից Հայաստանի աթլետիկայի հավաքական թիմը հրավիրող կողմի ֆինանսավորմամբ մասնակցել է բալկանյան երկրներում կազմակերպվող տարբեր առաջնությունների՝ գրեթե կրկնակի մասնակիցներով, քան մինչև ասոցիացիայի կազմում ընդգրկվելն էր, ինչը նպաստել է նաև երիտասարդ եռացատկորդ Լևոն Աղասյանի՝ երիտասարդների Եվրոպայի առաջնության ոսկե մեդալակիր դառնալուն: Ի դեպ, 1987 թվականից ի վեր Հայաստանի աթլետիկայի հավաքական թիմի մարզիկները նման հաջողության չեն հասել։

Լևոն Աղասյանի չեմպիոն դառնալու շնորհիվ բալկանյան երկրների նախագահների համաժողովի կողմից որոշում կայացվեց 2013 թվականի հոկտեմբերի 27-ից 30-ը Երևան քաղաքում կազմակերպել և իրականացնել բալկանյան երկրների տարեվերջյան արդյունքների քննարկման և ամփոփման միջոցառում, որին մասնակցելու են ավելի քան 25 երկրների ֆեդերացիաների նախագահներ, աթլետիկայի միջազգային ֆեդերացիայի նախագահ Լ. Դիյակը, ՄՕԿ-ի նախագահի տեղակալ, օլիմպիական և աշխարհի խաղերի հնգակի չեմպիոն, 35 համաշխարհային ռեկորդների հեղինակ, Ուկրաինայի օլիմպիական կոմիտեի նախագահ Ս. Բուբկան և այլ պաշտոնատար հյուրեր:

Պաշտոնատար հյուրերի ճանապարհածախսը հոգալու է աթլետիկայի միջազգային ֆեդերացիան, իսկ մնացած ծախսերը՝ կազմակերպող կողմը։ Նախահաշիվը կցվում է:
Միջոցառումն անցկացվում է յուրաքանչյուր տարեվերջին՝ ամփոփելով տարվա ընթացքում կատարված աշխատանքները, որի ընթացքում հաշվետվություններով հանդես են գալիս մասնակից երկրների ֆեդերացիաների նախագահները, որոնք ընդգրկված են բալկանյան երկրների ցանկում։ Լինում են նաև պարգևատրություններ՝ տվյալ երկրի տարվա լավագույն մարզիկ, լավագույն մարզիչ, լավագույն կին ղեկավար և լավագույն ֆեդերացիա անվանակարգերում, հաստատվում է 2014 թվականին իրականացվելիք միջոցառումների ցանկը, կնքվում են երկկողմ պայմանագրեր:

Այս տարի միջազգային ֆեդերացիայի որոշմամբ տարեվերջյան միջոցառումն անցկացվելու է Հայաստանի Հանրապետության մայրաքաղաք Երևանում։ Միջոցառմանը մասնակցելու են ավելի քան 50 մարդ աշխարհի տարբեր երկրներից։ Միջոցառումը կնպաստի տարբեր երկրների հետ մարզական համագործակցության ընդլայնմանը, բարեկամական հարաբերությունների ամրապնդմանը, աթլետիկա մարզաձևի զարգացմանն ու մասսայականացմանը, Հայաստանի աթլետիկայի ֆեդերացիայի հանրահռչակմանը, ինչու չէ, նաև Հայաստանի Հանրապետության և նրա մշակութային կառույցների, օջախների ճանաչմանը: 


ՀՀ սպորտի և երիտասարդության հարցերի




նախարար




Յուրի Վարդանյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ
 ՓՈՓՈԽՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ և փոփոխություններ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ և փոփոխություններ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ նոր իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԱՌԱՋԱՐԿՈՒԹՅՈՒՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	№
	Դիտողության, առաջարկության հեղինակը և գրության համարը
	Դիտողության, առաջարկության բովանդակությունը
	Եզրակացություն

	
	ՀՀ ֆինանսների նախարարություն

01.10.2013 թ.

N 1/4.3-2/14540-13 գրություն


	Հայաստանի Հանրապետության ֆինանսների նախարարությունը քննարկել է Ձեր 25.09.2013 թվականի N1/08/1046-13 գրությամբ ներկայացված` <<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ ու փոփոխություններ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը (այսուհետ` Նախագիծ) և նպատակահարմար չի գտնում Երևանում բալկանյան երկրների գալա միջոցառման կազմակերպման և անցկացման նպատակով 15,003.0 հազ. դրամի հատկացումը:
Ելնելով վերոհիշյալից, առաջարկում ենք հանել Նախագծի 3-5-րդ կետերը, կատարելով համապատասխան փոփոխություն նաև հավելված N3-ում:


	Չի ընդունվել, քանի որ Աթլետիկայի միջազգային ֆեդերացիայի որոշմամբ տարեվերջյան միջոցառումն անցկացվելու է Հայաստանի Հանրապետության մայրաքաղաք Երևանում։ Աթլետիկայի միջազգային ֆեդերացիան իր վրա է վերցրել հյուրերի (50 մարդ) ճանապարհածախսը և կատարել է համապատասխան վճարումները: Նախապես պատվիրված են հյուրանոցները, իսկ կատարված կազմակերպչական աշխատանքների մասին տեղեկատվությունը ներկայացված է միջազգային ֆեդերացիա:
Պաշտոնական հյուրերի կազմում կան մի շարք երկրների օլիմպիական կոմիտեի նախագահներ և այլ պաշտոնատար անձինք (ցուցակը կցվում է):



ՀՀ սպորտի և երիտասարդության հարցերի




նախարար




Յուրի Վարդանյան






